
Published by the General Conference Ministerial Association 
Daily Readings by Dr. Pavel Goia 

 
 
 

EgaaYeroo Kadhattan . . . 
 
GUYYAA 3FFAA—Waan Barbaaddan Kallatti idhaan Gaafadhaa.  
 

"Yeroo kadhattanis akka warra saba Waaqayyoo hin ta'inii, dubbii waa'ee hin baafne keessa hin deddeebi'inaa! 

Baay'ina dubbii isaaniitiif waan isaaniif dhaga'amu isaanitti fakkaata.Akka isaanii hin ta'inaa! Abbaan keessan, utuudhuma 

isin hin himatin iyyuu waan isiniif barbaachisu in beeka."  Maat. 6,7 

 

                          Waan Barbaaddan Kallatti idhaan  Kadhadhaa.  

Ilmi keenya Oviidi’uu jedhamu gatii garmalee gadi bu'aadhaan mana kan bite taʼus, manni sun garuu kan boca hin 

qabneefi baayʼee xiqqaa ture. Fedhii maatii isaatiif akka mijatutti haaressee babal’isuu qaba ture. Haa ta'u malee, gatiin 

baay’ee ol ka'ee ture. Hanqina maallaqaatiif hojii kana xumuruu akka hindandeenye irra deddeebi’ee kaasaa ture. 

Oviidi’uun fedhii isaa Waaqayyo duratti akka dhiyeessun gaafadhe, sababiin isaas Inni waan isaaf yaaduufiidha. Innis 

waa’ee manaa, walumaa galatti kadhadheera jedhee deebisee. 

Sana booda kadhannaa addaatti baasee akkanni kadhatun gaafadhe, yeroo tokkotti fedhii tokko akka 

dhiyeessu, ji’a dhufu ykn boru waan isa barbaachisu har’a akka kadhatu osoo hin taane, barbaachisummaa har’aatiif har’a 

akka kadhatun isa gaafadhe. Waaqayyo gaaffii adda ta’eef addatti deebii kenna.   

Gara Waaqayyoo dhaqxee, “Gooftaa, ollaa koo oolchi” hinjedhiin. Qooda kanaa akkas jechuu dandeessa, “Yaa 

Abbaa koo, Yohaannis isa ollaa kootiifan giduu seentummaakeen barbaada. Mee onnee isaa tuqi. Akkasumas, maaloo 

akkan isa waliin michummaa uumee oduu wangeelaa isa biraan ga’uf ogummaafi carraa naaf kenni.” jedhii addatti 

gaafadhu. 

Maarqos 10:47 iiratti  Barximewoos  boo’ee gargaarsa Yesusiin gaafachuu isaa dubbata. Innis, “Yesuus 

ilma Daawit, naaf araarami!” Sun gaaffii waliigalaati.  Lakk. 51 irratti, Yesuus maal akkanni barbaadu adda baasee 

isa gaafte, “Maal akkan siif godhu barbaaddaa?” Barximewoos deebiisee,“Rabbi agartuunkoo akka naaf deebi’un 

barbaada”. 
Gara seenaakoottan deebi’a—ilmi keenya addumaan kadhachuu eegale.Waaqayyo garee bu'uura mana sanaaf 

boolla qotan argachuuf akka isa gargaaru gaafate. Sana booda barbaaduu eegale. Haa ta'u malee gareewwan inni qunname 

hundi ji'oota hedduu dursanii kan beellamaman yoo ta'u, hundi isaanii doolaara 18,000 hanga 22,000 gidduu kan ta’u akka 

kaffaluuf gaafatanii turan. Dhuma irratti garee tokko waliin mari'atee gatii gara doolaara 16,000tti gadi buusuun torban itti 

aanutti dhufanii qotuufiif waadaa galaniif.   

Hogganaan garee sanaa dhufe, garuu maashinoonni ulfaatoonimmoo hindhufne. Hogganaan kun ganama eegalee 

erga eegee booda obsa dhabee, ji’a sadii asitti deebi’uu hindanda’u jedhee sokke. Ilmi keenya gadda guddaa keessa galee 

ture. Furmaata tokkollee hinqabu ture. 

Dhumarratti, Oviidi’uun garee saffisaafi gatii gaariidhaan/gad-bu’aan boolla qotaniif akka argatuuf addatti 

Waaqayyoon gaafate. Yeroo inni kadhannaa isaa xumuru ollaan isaa manni itti aanu isatti dhiyaate. 

Ollaa: “Akkam jirta?” 

Oviidi’uu: “Ani gaariidha. Garee bu’uura manakootiif boolla qotu qofan barbaada.” 

Ollaa: “Eeyyee, yeroo ammaa kana garee bu'uura mana kootiif boolla qotan qaba. Isaan gaafadhu. Tarii isaanis kan kees 

hojjechuu danda’u.” 

Oviidi’uun battaluma sanatti mana itti aanutti fiige gaafate.  

Hogganaan garee kanaa akkas jedhee deebiseef: “Eeyyee, meeshaalee ulfaatoo keenya qabannee as waan jirruuf, akkuma 

asii xumurreen dhufnee kankees hojjechuu dandeenya.” jedhe. 

Oviidi’uun: “Dhuftee tilmaama isaa naaf kennuu dandeessaa?” 

Hogganaan garee kanaas ilaalee hindhiphatin, “Doolaara 2,500n siif hojjennaa” jedhe. 

Gammachuu akkamiiti! Ovidi’uun Waaqayyo dursee deebii akka qopheesse arge, akkan gaafadhuuufis na eegaa ture 

jedhe. 

“Kadhannaan akka michuutti garaa Waaqayyoof banamuudha” (Steps to Christ, fuula 93). Waaqayyo akka isa 

waliin haasawa banaa taasiftu, fedhii kee karaa ifaafi adda ta’een akka itti dhiheessituuf si waamaa jira. Amantii isatti 

akka qabaattu, jaalala, ogummaafi abdii isaa irratti hundaa’een deebii akka eeggattu barbaada. Yeroo ofii isaatiifi karaa 

ofii isaatiin deebii ni kenna, garuu amantiidhaan yoo isa eegde, deebiin isaa deebii hundarra wayyu ta’uusaa ni hubatta. 

             Yeroo kadhannaa (Daqiiqaa 30–45) 

Gareen kadhataa hundumtuu haala garagaraa itti waliin kadhatan qabu.Daqiiqaa 30-45 itti aanee 

jiru kana keessatti akkaataa hafuurri qulqulluun isin qajeelcheen kadhata tokkummaadhaan akka isin 

qabaattaniif isin jajjabeessina.Kadhannaan haasawaa gabaabaa (hima 1-3)qabu ni jajjabeeffama.Kun akka 

namootni baay’een yeroo heedduu kadhataniif gargaara.Armaan gaditti fakkenyotni muraasi karaa mata 

duree caaffata qulqulla’aa, kadhannaan muraasi dhiyaataniiru.Akkasumas karaa heertuu kan biros 

kadhachuu ni dandeessuu,kadhata keessan keessattis mata dureewwan kan biroos  hammachiisuu ni 

dandeessu.Yaada kadhanna argachhuuf qajeelfama geggeessaafi gaaffii kadhannaa waldaa addunyaawaa 

ilaalaa.  

 
Sagalee Waaqayyootiin kadhachuu — Mat. 6:7, 8 

⁷ "Yeroo kadhattanis akka warra saba Waaqayyoo hin ta'inii, dubbii waa'ee hin baafne keessa hin deddeebi'inaa! 

Baay'ina dubbii isaaniitiif waan isaaniif dhaga'amu isaanitti fakkaata.⁸ Akka isaanii hin ta'inaa! Abbaan keessan, 

utuudhuma isin hin himatin iyyuu waan isiniif barbaachisu in beeka. 

 

“Irra Deddeebii Waa’ee Hin Baafne HinFayyadaminaa” 

Waaqayyo, akka michuutti si haasofsiisuu nu barsiisi. Yeroo tokko tokko kadhannaan keenya haala nuffisiisaa ta’e 

keessatti kan kufe yoo ta’u, jechi keenyas foddaa darbee waan hindeemne fakkaata. Hafuuraan nu dammaqsi! Nutti 

dhiyoo jiraachuukees dhugaadhumatti akka hubannuuf nu gargaari. 

 

“Abbaan keessan wanta isin barbaachisu ni beeka” 

Gooftaa jaallatamaa, Waa'ee keenya waan hundumaa dursitee beekta. Sodaa keenya, abdii keenya, cimina 

keenya, dadhabina keenya ni beekta. Yeroo baay’ee fedhii salphaa kan akka nyaataa ykn maallaqaa ykn milkaa'inaa ni 

gaafanna, garuu fedhii keenya isa gadi fagoo ni beekta. Hafuurri Qulqulluun aaduu isaa isa dubbiin keenyaan ibsuu 

hindandeenyeen nuuf kadhachuu isaatiif Galatoomi. Karaa nuti yaaduu hindandeenyeenis deebii akka kennitus ni 

amanna! 

 

Yaadota kadhannaa Dabalataa.  

 

Galataafi Hooqubaa: Eebba isaa addaatiifi gaarummaa isaatiif galateeffadhaa.  

Cubbuu Himachuu: Daqiiqaa muraasaa qalbii jijjiirrannaa dhuunfaatiif itti fayyadamaatii dhiifama isiniif  

  gochuu isaatiif immoo waaqayyoon galateeffadhaa. 

Qajeelfama: Qom-qabaa keessa jirtuufi murtoowwan garaa garaatiif waaqayyoon ogummaa kadhadhu.   

Waldaa Keenya: Fedhii naannooleefi addunyaatiif kadhadhu, (waraqaa xiqqoo gaaffii kadhannaa qabu ilaali)  

Gaaffii Naannoo: Waanta amantootaaf amma barbaachisuuf,maatiifi oollaaf kadhadhu.  

Dhaggeeffadhuutii Deebii Kenni: sagalee deebii waaqayyoo dhaggeeffadhuutti yeroo fudhadhuutii galataafi  

  faarfannadhaan deebisi.  

Yaada Faarfannaa Dabalataa 

Faarfannaa Adveentistii Guyyaa 7ffaa: Abdiin ko kan ijaarame(#518); Kanan itti amaneen beeka (#511) 

Faarfannaa Biroo: Galata kennaafii; Yaa Gooftaa, Lubbuu Koo fayyiteef Galatoomi; Eebba Kee Lakkaa'i; Inni 

Danda’aadha. 


